Qishloq xoʻjaligi vazirligi Ichki audit boshqarmasining 
2025-yil I chorak faoliyati natijalari boʻyicha 
HISOBOTI

O‘zbekiston Respublikasi hisob palatasi bilan kelishilgan holda Qishloq xo‘jaligi vaziri tomonidan 2024-yil 25-dekabrda tasdiqlangan “O‘zbekiston Respublikasi Qishloq xo‘jaligi vazirligi Ichki audit booshqarmasi tomonidan 2025 yilda amalga oshiriladigan ichki audit tadbirlarining yillik ish rejasi”da 1-chorak uchun 14 ta tizim tashkilotida ichki audit tadbirlari o‘tkazilishi belgilangan.
Chorak davomida 15 ta tizim tashkilotida rejali ichki audit tadbirlari o‘tkazilib, reja 107 foiz bajarildi. 
Bundan tashqari, 1 ta tashkilotda rejadan tashqari, 179 ta tashkilotda masofaviy nazorat tadbirlari o‘tkazildi.
Hisobot davrida 195 ta tizim tashkilotida ichki audit hamda masofaviy audit tadbirlari o‘tkazilganda, jami 65 973,3 mln. so‘m moliyaviy xato va kamchiliklar aniqlangan. Jumladan,
-Ichki audit tadbirlari 16 ta tizim tashkilotida o‘tkazilganda 161 ta holatda jami 2 177,1 mln. so‘m ortiqcha to‘lovlar aniqlangan bo‘lsa 7 ta tashkilotda 10 ta holatda jami 1 305,0 mln. so‘m budjet mablag‘lari ortiqcha to‘lanishi oldi olingan.
- Masofaviy audit tadbirlari tizim tashkilotlarida o‘tkazilganda 179 ta holatda jami 63 796,2 mln. so‘mlik moliyaviy xato va kamchiliklarga yo‘l qo‘yilganligi aniqlangan.
Hisobot davrida o‘tkazilgan ichki audit tadbirlari bo‘yicha 15 ta tizim tashkilotiga aniqlangan xato va kamchiliklardan kelib chiqqan holda 88 ta taklif va tavsiyalar berilgan.
Taklif va tavsiyalar bo‘yicha tashkilotlar tomonidan chora-tadbirlar rejasi ishlab chiqilib, 71 tasining ijrosi ta’minlangan. Qolgan 17 tasi ortiqcha to‘lovni undirish bilan bog‘liq bo‘lganligi sababli, undirish chorasini ko‘rish davom etmoqda.
Vazirlikda hamda Veterinariya va chorvachilikni rivojlantirish qo‘mitasi, O‘simliklar karantini va himoyasi agentligi, Agrosanoatni rivojlantirish agentligida Xavflarni boshqarish qo‘mitalari tashkil qilinib, faoliyati yo‘lga qo‘yildi.
O‘zbekiston Respublikasi Iqtisodiyot va moliya vazirligi huzuridagi O‘quv markazida tashkil qilingan o‘quv kursida 2 nafar xodim qatnashib, sertifikat oldi.
Joriy yilning 27-fevral kuni O‘zbekiston Respublikasi Hisob palatasi mutaxassislari ishtirokida  “Qishloq xo‘jaligi  vazirligi ichki audit xizmati faoliyatining  2024-yil yakuni bo‘yicha natijalari va kelgusida amalga oshiriladigan vazifalar” mavzusida seminar o‘tkazilib, 2025 yilda amalga oshirilishi dolzarb bo‘lgan masalalar belgilandi.
Shuningdek, chorak davomida O‘zbekiston qishloq xo‘jaligi sohasidagi Yevropa Ittifoqi bilan moliyaviy kelishuvga muvofiq Yevropa Ittifoqining “ASK Faciliti” ekspertlari va Qishloq xo‘jaligi vazirligi Ichki audit boshqarmasi hamkorligida Qishloq xo‘jaligi ekinlari navlarini sinash markazida samaradorlik auditi o‘tkazilib, faoliyati baholanib, tegishli tavsiyalar berildi.

